
Annotatsiya. Ushbu maqolada ijtimoiy mobillik tushunchasiga turli ilmiy-nazariy yondashuvlarning tarixiy
shakllanish jarayoni tahlil qilinadi. 11k nazariy asoslar Pitirim Sorokinning ijtimoiy va madaniy mobillik toifalari
orqali yoritiladi. Maqolada strukturalistik, konfliktologik va tanqidiy garashlar — jumladan, Talkott Parsons,
Kingsli Devis, Karl Marks, Per Burdyo kabi mutafakkirlarning fikrlari solishtirma tahlil etiladi. Shuningdek,
zamonaviy empirik tadqiqotlar (masalan, Djon Goldtorp ishlari) asosida ijtimoiy mobillikning murakkab va kop
omilli xarakteri ochib beriladi. Muallif ijtimoiy mobillik fagat shaxsiy harakat emas, balki tuzilmaviy imkoniyat va
siyosiy-iqtisodiy siyosatlarga bog‘liq ekanini ta’kidlaydi. Maqola sotsiologiya, ijtimoiy siyosat va ta’lim sohalarida
tadqgiqot olib borayotgan mutaxassislar uchun nazariy asos bo‘lib xizmat qiladi.

Kalit so‘zlar: ijtimoiy mobillik, sotsiologiya, Sorokin, strukturalizm, konflikt nazariyasi, madaniy kapital, tenglik,
empirik tadqgiqotlar, ta’lim, ijtimoiy tuzilma.

DOI: https://doi.org/10.47390/SPR1342V5S14Y2025N18

Kirish. [jtimoiy mobillik — har qanday jamiyatdagi asosiy ijtimoiy jarayonlardan biri
bo‘lib, shaxs yoki ijtimoiy guruhning bir ijtimoiy maqomdan boshqasiga o‘tishi bilan bog'lig.
Ushbu tushuncha nafaqat shaxsiy yutuglar yoki muvaffaqgiyatlar, balki ijtimoiy tuzilmadagi
dinamik o‘zgarishlarni ham aks ettiradi. Ijtimoiy mobillikning ilmiy-nazariy tahlili XX asr
sotsiologiyasining muhim yo‘nalishlaridan biriga aylangan.

Adabiyotlar tahlili va metodlar. [jtimoiy mobillik nazariyasiga ilk marotaba jiddiy
nazariy yondashuvni italiyalik sotsiolog Pitirim Sorokin (1937) o‘zining «Social and Cultural
Mobility» nomli asarida taqdim etdi. U ijtimoiy mobillikni vertikal va gorizontal yo‘nalishlarda
tasniflab, jamiyatdagi ijtimoiy iyerarxiya va tabaqalashuv bilan uzviy bog‘ligligini ko‘rsatdi.
Sorokinning yondashuvida mobillik — jamiyatdagi muvozanat va dinamiklik mezoni sifatida
baholandi. XX asrning o‘rtalarida ijtimoiy mobillikni jamiyat tuzilmasining bir qismi sifatida
o‘rganish tendensiyasi kuchaydi. Masalan, Talkott Parsons va Kingsli Devis - Vilbert Mur
kabi strukturalistlar ijtimoiy mobillikni jamiyatning funksional barqarorligini ta’'minlovchi
mexanizm sifatida ko‘rdi. Ularning fikricha, qobiliyatli va mehnatkash shaxslar yuqori
maqomlarga ko‘tarilishi — jamiyat samaradorligini oshiradi.

Bu nazariya tanqidchilar tomonidan “meritokratiyani ideallashtirish” va imkoniyatlar
tengsizligini inkor etishda ayblangan. Karl Marks va uning shogirdlari ijtimoiy mobillikni sinfiy
kurash kontekstida ko‘rdi. Ularning fikricha, kapitalistik jamiyatda mobillik cheklangan bolib,
igtisodiy resurslar va ijtimoiy mavqe avloddan avlodga o‘tadi. P. Burdyo, o'z navbatida,
madaniy kapital tushunchasini kiritib, ta’'lim, nutq madaniyati va madaniy muhit ham
shaxsning mobillik salohiyatiga ta’sir qilishini ta’kidladi.

Bu yondashuvlarda ijtimoiy tengsizlik va qulay pozitsiyalarning irsiylashuvi
mobillikning fagat formal imkoniyat bo‘lib qolishini ko‘rsatadi.

XX asrning ikkinchi yarmi va XXI asr boshlarida ijtimoiy mobillik sotsiologiyasida
empirik tadqiqotlar ustuvor bo‘ldi. Masalan, Djon Goldtorp va hamkKkorlari Buyuk
Britaniyadagi avlodlararo ijtimoiy harakatlanishni tadqiq etib, hech bir jamiyatda “absolyut
teng imkoniyatlar” mavjud emasligini isbotladi. U shuningdek, “tug'ma afzalliklar” va
“strukturaviy to‘siglar’ning mavjudligini nazariy va amaliy jihatdan asosladi.

Yangi zamon tahlillarida, shuningdek, gender, millat, inklyuzivlik, raqamlashuv va
globallashuv omillari ijtimoiy mobillikning yangi o‘lchamlarini belgilamoqda.

Natijalar va muhokama. Zamonaviy dunyo ko‘rinishida jamiyatda yashayotgan
kishilar doim harakatda, jamiyat esa rivojlanishda bo‘ladi. Bu holat jamiyat ijtimoiy
strukturasining doimiy o‘zgaruvchanligini anglatadi.

Insoniyat tarixida alohida bir shaxsning ijtimoiy hayotdagi pozitsiyasining o‘zgarishi
bilan emas balki, butun bir ijtimoiy guruhlar ijtimoiy pozitsiyasining o‘zgarishini ham
kuzatiladi. Bunga katta yer egalari aristokratiyasining o‘rniga moliyaviy burjuaziyaning kelishi,
tor doiradagi bilim va ko‘nikmalarga ega kichik ishlab chigaruvchilar, ya’ni hunarmandchilik
o‘rniga injenerlarning, dasturchilarning (programistlar), robototexnika orqali boshqariladigan
ishlab chiqarishlarning, operatorlarning aniqroq qilib aytadigan bo‘lsak, rivojlangan
innovatsion ilmiy texnikaning kelishi yoki XIX-XX asrlarda yuz bergan urushlar va inqiloblar
natijasida ba’zi bir davlatlar iqtisodiyotining rivojlanib ketishi, ba’zilarining esa inqirozga yuz
tutgani tarixdan bizga ma’lum. Mana shunday o‘zgarishlar O‘zbekistonda ham yuz berganining
guvohi bo‘lamiz. Mustagqillikdan so‘ng katta mulk egalari bo‘lgan mulkdorlar, tadbirkorlar va
ishbilarmonlar elitasining jamiyat hayotiga kelishi bunga yaqqol misol bo‘la oladi.

O‘zbekiston o‘z mustaqilligini qo‘lga kiritishi va mamlakatda yangi davlat va yangi
jamiyat qurilishi natijasida O‘zbekiston jamiyatining modernizatsiyalash davrida ijtimoiy
mobillik muammolari alohida dolzarblik kasb etdi. Mustaqillik sharoitida O‘zbekistonda,
ijtimoiy mobillik (harakatchanlik) konsepsiyasining jadal amal qilishi uchun qulay sharoit
yuzaga keldi.

Mamlakat mustaqillikka erishish va mustaqillikni mustahkamlash uchun olib borilgan
harakatlar va siyosiy kurashlar tugatilib, endi insoniyat yuqori intellektual taraqqiyot
bosqichiga qadam qo‘ydi. Ijtimoiy taraqqiyotning bu bosqichi yangi, jamiyatning o‘ziga xos
gonuniyatlar asosida qurilishi ayni haqiqat bo‘ldi. Abu Rayhon Beruniy ta’kidlaganidek, «Aslida
ilm-fan kishilarning hayotiy ehtiyojlarini qondirish zaruratidan paydo bo‘ladi. Xalq haqqoniy
tarixini bilib o‘zlikni anglay boshladi» .

Bugungi kunda mamlakatimiz olimlari ijtimoiy-kasbiy va iqtisodiy harakatchanlikni, shu
jumladan, uning subyektiv jihatini tahlil qilish, zamonaviy O‘zbekiston jamiyatining turli qatlam
va guruhlari ijtimoiy mobilligining tendensiyalarini ko‘rib chigish hamda zamonaviy
sharoitlarda ijtimoiy mobillikning turli ko‘rinishlarini empirik o‘lchash metodikalarini ishlab
chigish bo‘yicha samarali ishlar olib borilmoqda.

Mamalakatimiz aholisi hayotida eng jadal ijtimoiy mobilliklar gisman 14 yoshdan va
to‘lig 16 yoshdan 30 yoshgacha bo‘lgan davrda ro‘y beradi. Ayollarning ijtimoiy mobillik
darajasi yuqori bo‘lgan ijtimoiy-demografik guruhga aylantiradigan omillarga quyidagilar
kiradi:

1. Ta'limdan mehnat faoliyatiga o‘tish, individning jamiyatdagi ijtimoiy-kasbiy
tuzilishiga integratsiya bo‘lishi, mustaqil iqtisodiy maqomga ega bo‘lish. Qator tadqiqotchilar
mehnat faoliyatiga o‘tish vaqtini Ayollar yoshining eng past chegarasi, deb biladi. «Ayollar
deganda, — deb ta’kidlaydi M.Rutkevich, - odatda a’zolari 0‘z jismoniy va ma’naviy kamolotida,
bolalar va o‘smirlardan farqli o‘laroq, jamiyat hayotida, avvalo ishlab chigarishda faol, mustaqil
ishtirok etishga tayyor bo‘lgan ijtimoiy-demografik guruh tushuniladi». Shunga o‘xshash fikrni
F.Filippov ham ilgari surib, uning nazarida Ayollarning ijtimoiy tabiati ko‘p jihatdan mehnat
faoliyati bilan belgilanadi .

2. Odatda, 30 yoshga to‘lishga qadar insonning shaxsiy yutugqlari natijasida uning
bo‘lajak xizmat karyerasi uchun zamin yaratiladi va u osib boruvchi vertikal harakatchanlikni
amalga oshiradi.

3. Ayollarning oz mehnat faoliyatini boshlashi turli qatlamlardan chiqqan odamlar
uchun ota-onalar erishgan ijtimoiy yutuqlarni taqqoslash, ijtimoiy kelib chiqishning bo‘lajak
kasbiy va boshqa muvaffaqiyatlarga ta’sir darajasini hamda avlodlararo ijtimoiy mobillikning
boshqa jihatlarini aniglash imkonini beradi.

4. 30 yoshga to‘lishga qadar Ayollar o'z oilasini quradilar va o‘z farzandlarini dunyoga
keltiradi [3, 141-144-b].

Shu tarzda boshqa guruhlarga qaraganda aynan ayollarga o‘sib boruvchi ijtimoiy
mobilliklar, faollik hamda ijtimoiy mobilligida asosiy o‘rinni egallaydi. Bularning barchasi
ayollarni eng jadal guruh sifatida ta’riflash imkonini beradi hamda ushbu ijtimoiy-demografik
guruh ijtimoiy mobilligini tartibga solish mexanizmlarini tadqiq etishning dolzarbligini
izohlaydi.

«Ayollar ijtimoiy mobillik» tushunchasi keng ma’noda ijtimoiy mobillik - bu Ayollarning
ijtimoiy dinamikasi, ya'ni ayollar, ularning alohida guruhlarining turli omillar ta’siri ostida
ijtimoiy harakatlanishidir. Jamiyat tuzilishi ko‘plab ijtimoiy pozitsiyalarni oz ichiga olishi
ijtimoiy harakatlanish jarayonlarining xilma-xilligini izohlaydi.

Harakatlar yo‘nalishi, ular ro‘y beradigan jamiyat hayotining sohalaridan, ishtirokchilar
miqdori va boshqa mezonlardan kelib chiqib ayollar ijtimoiy mobillik oliy gatlamlar, sinflar,

stratalarga o‘tish (o‘sib boruvchi mobillik) va past qatlamlar, sinflar, stratalarga o‘tish (pasayib
boruvchi mobillik)ga bo‘linadi.

[jtimoiy voqgelikda faqat vertikal harakatlanish keng tarqalmagan hamda ko‘p jihatdan
ideal tip bo‘lib, ushbu jarayonlarni tadqiq etishda fandan chekinish bilan izohlanadi. Individlar,
oilalar, ijtimoiy guruhlarning ijtimoiy-iqtisodiy pozitsiyalarini tabaqalashtirish (daromad
darajasiga ko‘ra) murakkab emas. Aholini ta’lim jihatidan tabaqgalashtirish ham oson ish. Lekin,
bu ikki o‘lchamni bir tizimga solishga urinilsa, yuqori daromad doim ham yuqori ta’lim
darajasining sababi emasligi, ko‘p hollarda teskari, ya'ni sarmoyalar ta’limning hajmi va sifatini
belgilashi ayon bo‘ladi.

Siyosiy va kasbiy tabaqalashtirish ham aynan bir natijani bermaydi. Individlar va
ijtimoiy guruhlarning bir ijtimoiy pozitsiyadan boshqasiga, lekin shu darajadagi pozitsiyaga
(teng mavqgega ega bo‘lganiga) o‘tishi gorizontal harakatchanlikni tashkil etadi. Ayni paytda
shuni e’tiborda tutish lozimki, obyektiv jihatdan teng bo‘lgan ijtimoiy pozitsiyalar qo‘shimcha
omillar ta’siri ostida subyektiv jihatdan foydaliroq yoki foydasiz bo‘lishi mumkin. Shu sababli,
bir diniy konfessiyadan boshqasiga, bir davlat fuqaroligidan boshqasiga o‘tish, bir nikohdan
boshqasiga o‘tish, bir kasbdan boshqasiga o‘tish va hokazo ijtimoiy harakatlar sof gorizontal
harakatlar hisoblanmaydi, chunki ko‘p hollarda iqtisodiy, siyosiy, shaxslararo mavqgeyining
o‘zgarishiga ham olib keladi.

Yosh insonning mavqgeyini o‘zgartiradigan moliyaviy harakatlar iqtisodiy
harakatchanlikning mohiyatini tashkil etadi. Zamonaviy sharoitlarda, bu turli ijtimoiy
tadqiqotlar natijalari bilan ham tasdiglanmoqda, individning iqtisodiy mavqgeyi uning
daromadi, u mehnat qilayotgan korxona mulkchilik shakli, mulkka bo‘lgan munosabati kabi eng
muhim ko‘rsatkichlar bilan belgilanadi .

Ayollarning o‘sib boruvchi ijtimoiy mobilligining omillari sifatida quyidagilar xizmat
qiladi: siyosiy va iqtisodiy barqarorlik, jamiyatdagi harakatchanlik doirasi kengligi, ota-onaning
ta’lim darajasining yuqoriligi, moddiy farovonlik, shaharlik bo‘lish, tijorat yoki xususiy
tadbirkorlik sohasida band bo‘lish, ma’lum shaxsiy fazilatlarga ega bo‘lish (tirishqoqlik,
intiluvchanlik, muloqotga kirishish, egiluvchanlik, o‘zgarishlarga tayyorlik). Pasayib boruvchi
mobillikning omillari - jamiyat ijtimoiy tuzilishining keskin o‘zgarishi, siyosiy va iqtisodiy
tanazzullar, ma’lum kasbdagi mutaxassislar tayyorlash hajmining mehnat bozori ehtiyojlariga
mos kelmasligi, ota-onada oliy ma’lumotning yo‘qligi, moddiy ta’'minlanganlikning o‘rtacha
darajadan pastligi, qishloq joylarda istiqgomat qilish, budjet sohasida band bo‘lish, yosh
xodimlarning boshlang‘ich mehnat haqi pastligi, sustlik, tashabbussizlik, intiluvchan bo‘lmaslik
va hokazo.

Siyosiy harakatchanlik individlar yoki ijtimoiy guruhlardagi o‘zgarishlarni izohlaydi.
Siyosiy mavqge u yoki bu insonda bo‘lgan, uning o‘zi hal giladigan hokimiyat vakolatlari bilan
izohlanadi. Ayni paytda nafagat davlat boshqaruvi tizimidagi mansabdor shaxslar, balki siyosiy
partiyalar yetakchilari, harbiy va huquqni muhofaza qiluvchi organlar boshqaruvchilari, yirik
korporatsiyalar, OAV rahbarlari va hokazolar yuqori siyosiy mavqega egadir [2, 1448-1452-b].

Hokimiyat vakolatlarining ortib borishi xizmat pillapoyalaridan tepaga
harakatlanishning ajralmas jihati, kasbiy harakatchanlikning ko‘rsatkichlaridan biridir. Shu
bois, siyosiy stratifikatsiya va siyosiy harakatchanlik modellari katta noaniqlik bilan izohlanadi.

Individlar yoki ijtimoiy guruhlarning kasbiy pozitsiyalarining o‘zgarishiga ta’sir qiluvchi
harakatlar kasbiy harakatchanlikda namoyon bo‘ladi. Ayollar kasbiy harakatchanligining

turlaridan biri ish joyini o‘zgartirishidir. Ushbu harakatchanlik lavozim yoki ixtisoslikning
o‘zgarishi bilan birgalikda yoxud bu alomatlarni saqlab qolish bilan kechishi mumkin. Kasbiy
harakatchanlikning ahamiyatli ko‘rsatkichlaridan biri xizmat karyerasidir - ijro etuvchi ishdan
rahbarlik ishiga o‘tish. Kasbiy harakatchanlik individ malakasining ortishi, kasbiy mahoratining
yuksalishi, shu orqali kattaroq razryadga, unvonga, ilmiy darajaga va hokazolarga ega bo‘lish
bilan izohlanadi [1, 17-23-b].

Zamonaviy jamiyatlarda individga xos bo‘lgan eng muhim jihatlardan biri unda ta’lim
darajasining bo‘lishidir, uning o‘zgarishi esa ta’lim harakatchanligidir. O‘zbekistonda insonning
ta’limga doir mavgeyi unda asosiy, umumiy o‘rta, o‘rta maxsus kasb-hunar, oliy ta’lim va oliy
o‘quv yurtidan keyingi ta’lim darajasi mavjudligi bilan izohlanadi. Ta’lim hamda kasbiy
harakatchanlikka ta’sir qiluvchi qo‘shimcha omil kadrlar malakasini oshirish va qayta
tayyorlash kurslaridir. Ayollar ta’lim harakatchanligining yo‘nalishlaridan biri sifatida bir o‘quv
muassasasidan, o‘quv maskanining nufuzidan kelib chiqib boshqasiga o‘tish, bunday harakatlar
inson ta’lim mavqeyini yuksaltirishi yoki pasaytirishi mumkin.

Jamiyat hayotining turli sohalarida Ayollar ijtimoiy mavqeyi ularning ota-onalari
mavqgeyiga nisbatan o‘zgarishi esa avlodlararo harakatchanlikni tashkil etadi. Avlodlararo
harakatchanlik ijtimoiy o‘zgarishlarning muhim omili hamda individlarning ijtimoiy faolligini
namoyishidir. Farzandlar ijtimoiy mavqeyining ota-onalar ijtimoiy mavqeyiga nisbatan
o‘zgarishi - jadal rivojlanib borayotgan jamiyatning ko‘rsatkichlaridan biridir.

Ishtirokchilar migdoridan kelib chiqib ijtimoiy mobillik yakka tartibdagi harakatchanlik
(alohida individlarning harakatlari) va jamoaviy harakatchanlikka (ijtimoiy guruhlar, sinflar
holatining o‘zgarishi) bo‘linadi. Individlar va guruhlar harakatchanligiga turli omillar ta’sir
ko‘rsatadi.

Birinchidan, avvaldan belgilangan va erishilgan mavqega qaratilayotgan ahamiyatda
namoyon bo‘ladigan tabaqalashish tizimi. Jamiyat institutlari belgilangan mavqega katta e’tibor
qaratganda, jamoaviy yoki guruhli harakatchanlik tendensiyalari vujudga keladi. Erishilgan
mavqgega katta e’tibor garatiladigan jamiyatlarda yakka tartibdagi harakatchanlik tendensiyasi
ustunlik giladi [5].

Ikkinchidan, ijtimoiy kelib chiqishi (irq, millat, yosh va h.) yakka tartibdagi
harakatchanlikka to‘sqinlik qiladigan omil sifatida namoyon bo‘ladi. Shu sababli ayrim ijtimoiy
qatlamlar guruh a’zolarining avvaldan belgilangan mavqeyi ularning muvaffaqiyatiga to‘sqinlik
qilmasligi uchun jamoaviy harakatchanlikka intiladi. Bunga turli harakatlar, jumladan, milliy va
irqly kamchiliklarning huquqlarini tiklash va saqlab qolish uchun kurashuvchilar, xotin-
gizlarga ko‘proq huquq berish uchun kurashuvchilar va hokazolar misol bo‘la oladi. Bu
harakatlarning muvaffaqiyati jamoaviy sa’y-harakatlar natijasida avvaldan belgilangan
mavqeni o‘zgartirish mumkinligidan dalolat beradi .

Uchinchidan, ijtimoiy guruhlar holatining o‘zgarishiga turli ijtimoiy beqarorliklar
(inqilob, urush, harbiy isyon, davlat to‘ntarishlari, mitinglar, namoyishlar va h.) ta’sir ko‘rsatadi
[4].

[jtimoiy harakatlarga davlatning ta’sir darajasidan kelib chiqib ijtimoiy mobillik betartib
va uyushgan bo‘ladi. Uyushgan harakatchanlik ikkita usul orgali amalga oshiriladi:

a) odamlar roziligi bilan;

b) ularning roziligisiz.

Tor ma’noda «ayollar ijtimoiy mobillik » tushunchasi ikki ma’noda qo‘llanadi.
Birinchidan, u subyektning, avvalo yosh insonning o‘z ijtimoiy mavqeyini o‘zgartiradigan
ijjtimoiy harakat. Ikkinchidan, bu tushuncha ayollar ijtimoiy dinamikasi jarayonining
bosqichlaridan birini, ya'ni harakat qilish qobiliyatini anglatadi.

Demak, Ayollar o'z ijtimoiy harakatini amalga oshirish uchun o‘zi harakat qilishi hamda
davlat va jamiyatning ayollarning ijtimoiy harakatiga yetarlicha sharoit yaratishiga bog'liq
bo‘ladi. Shuningdek, ijtimoiy harakatlar uchun ota-onaning farzandlariga kiritgan kapitaliga va
farzandlarni esa shu kiritilgan kapitalni o‘zlashtirish qobiliyatiga bog‘liq bo‘ladi.

Xulosa. Ijtimoiy mobillikning nazariy tahlili jamiyatdagi imkoniyatlar tengligi,
resurslarga kirish, ta’lim va iqtisodiy siyosatlar bilan chambarchas bog'liq. Agar P. Sorokin bu
tushunchani ilk sistemali ravishda asoslab bergan bo‘lsa, keyingi qarashlar mobillikning ichki
mexanizmlari va cheklovlarini ochib berdi. Bugungi kunda ijtimoiy mobillik fagat shaxsiy
harakat va qobiliyat emas, balki tuzilmaviy o‘zgarishlar va davlat siyosatlarining tugma qismi
sifatida baholanmoqda.

